
	1. [bookmark: _Hlk178068528]ՀՀ տարածքային կառավարման և ենթակառուցվածքների նախարարություն
	07.01.2025 թ.

	
	N ԴԽ/17.2/77-2025

	
1. «Հայաստանի Հանրապետության կառավարության 2020 թվականի մարտի 26-ի N 355-Լ որոշման մեջ փոփոխություն և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ ՀՀ ՏԿԵՆ պետական գույքի կառավարման կոմիտեն  առաջարկում է նախագծի նախաբանում հղում կատարել նաև «Նորմատիվ իրավական ակտերի մասին» ՀՀ օրենքի 33-րդ հոդվածին։
	Ընդունվել է։

	2. ՀՀ ֆինանսների նախարարություն
	13.01.2025 թ.

	
	N 01/9-2/48-2025

	1. Հիմնավորման համաձայն վերոնշյալ  նախագծի ընդունումը  հնարավորություն կտա բացառել մետալուրգիական և մետաղամշակման ոլորտի տնտեսվարողների ֆինանսական հնարավոր ռիսկերը՝ խթանել Հայաստանի համար ռազմավարական համարվող սև և գունավոր մետաղների վերամշակման խորացումը, ինչը կնպաստի արտերկրից ներմուծման կրճատմանը, առավել բարձր ավելացված արժեքով տեղական ապրանքների արտադրության զարգացմանը և նոր աշխատատեղերի ստեղծմանը։
Նման պարագայում պարզաբանման անհրաժեշտություն ունի, թե ինչ սկզբունքով է գնահատվելու ապրանքներ արտադրողի կողմից այդ ապրանքների՝ սեփական պահեստում ժամանակավոր պահպանության համար վերցված վարկի նպատակայնությունը, մասնավորապես, չի հստակեցվում, թե ինչ տիպի ծախսերի կատարման համար կարող է ներգրավվել վարկային միջոցներ, որոնց տոկոսադրույքները նախատեսվում է սուբսիդավորել կամ ինչ սկզբունքով է գնահատվելու արտադրողի կրած տնտեսական վնասի չափը, որի փոխհատուցման համար ներգրավվելու է վարկային միջոց՝ Նախագծով հաստատվող կարգի 6-րդ կետի 4-րդ ենթակետ։
Հետևաբար առաջարկում ենք առավել հիմնավորված ներկայացնել վերոնշյալ փոփոխությունների իրականացման անհրաժեշտությունը՝ հաշվի առնելով նաև այն, որ Նախագծով հստակեցված և հիմնավորված չէ, թե ինչ սկզբունքով են ընտրվել սուբսիդավորման և վարկի գումարի չափերը։
	Ընդունվել է։
Նախագիծը լրամշակվել է։

	2. Նախագծի հիմնավորմամբ ներկայացված չէ նաև ծրագրերի իրականացման համար պետական բյուջեից պահանջվող ծախսերի չափը՝ մանրամասն հաշվարկ-հիմնավորումներով, ֆինանսավորման չափերի հաշվարկման հիմքերով և իրականացված կանխատեսումներով:
	Ընդունվել է։
Սույն ծրագրի իրականացման նպատակով պետական բյուջեից այլ հատկացումներ չեն նախատեսվում։ Ֆինանսավորումը կիրականացվի Հայաստանի Հանրապետության կառավարության 2020 թվականի մարտի 26-ի N 355-Լ որոշման շրջանականերում հատկացված միջոցների հաշվին։

	3. Պետական աջակցության արդյունավետության գնահատման տեսանկյունից ծրագրում կարևորում ենք կանխատեսումների բազային/զրոյական սցենարի առկայությունը (այսինքն ինչ զարգացումներ կունենա ոլորտը՝ առանց Ծրագրով նախատեսված աջակցության միջոցառումների իրականացման), որը հնարավորություն կտա գնահատելու ծրագիր ունենալու նպատակահարմարությունը:
	Ընդունվել է։

	4.  Նախագծով հաստատվող կարգի 7-րդ կետով նախատեսվում է, որ վարկի տոկոսադրույքի սուբսիդավորումը դադարում է ձեռքբերված հումքի օտարման կամ պահեստավորված ապրանքի օտարման, օգտագործման կամ որևէ այլ հիմքով պահեստավորված չհամարվելու դեպքում:
Ստացվում է, որ վերամշակման նպատակով ձեռքբերված հումքի օտարման պահից տոկոսադրույքի սուբսիդավորումը դադարեցվում է։ Մինչդեռ հաշվի առնելով, որ հումքը ձեռք է բերվում վերամշակման նպատակով, առաջարկում ենք որպեսզի օտարման դեպքում ամբողջ տոկոսադրույքի վճարման պարտավորությունը կրի վարկառուն։ Նման դեպքում ծրագրի շրջանակներում մինչ այդ տրամադրված սուբսիդավորման գումարը պետք է վերադարձվի պետական բյուջե։
	Ընդունվել է։

	5. Հիմնավորման համաձայն վերոնշյալ նախագծի ընդունումը պայմանավորված է Ազգային Ժողովի կողմից (07.02.2024թ. N ՀՕ-85-Ն) ընդունված «Պետական տուրքի մասին օրենքում լրացումներ և փոփոխություն կատարելու մասին» օրենքով, որով սև և գունավոր մետաղների որոշ պարզ արտադրատեսակների արտահանման գործունեությունը 01.01.2025թ. սահմանվել է լիցենզավորվող գործունեություն և լիցենզիաների տրամադրման համար գանձվելու է պետական տուրք։ Նպատակն այն էր, որ մետալուրգիական և մետաղամշակման կազմակերպությունները հետաքրքրված լինեն պարզ ձուլակտորներից անցնելու դեպի առավել բարդ և բարձր ավելացված արժեք ունեցող արտադրատեսակների արտադրությանը։
Միաժամանակ, Նախագծով հաստատվող կարգի 14-րդ կետում նշված է, որ Նպատակային ծրագրին կարող են մասնակցել նպատակային ծրագրի պայմանները բավարարող բոլոր տնտեսավարողները՝ անկախ նախկինում պետական աջակցության նպատակային ծրագրերին մասնակցած լինելու փաստից։
 Այս կապակցությամբ հայտնում ենք, որ ՀՀ կառավարության 26.11.2023թ. N 1867-Ն որոշմամբ հաստատվել են Հայաստանի Հանրապետությունում տնտեսապես բարդ ապրանքների արտադրությամբ զբաղվող առևտրային ընկերություններին պետական աջակցության տրամադրման ծրագիրը։
Բացի այդ, ՀՀ կառավարության 11.01.2024թ. N 52-Ա որոշմամբ «ՋԻ ԹԻ ԲԻ ՍԹԻԼ» ՍՊԸ-ի կողմից իրականացվող՝ ՀՀ Արարատի մարզի Արարատ համայնքի Արարատ բնակավայրում պողպատի գործարանի կառուցման ներդրումային ծրագրի ֆինանսավորման նպատակով՝ «Համահայկական ֆոնդ» փակ ոչ հրապարակային պայմանագրային ներդրումային ֆոնդին, որի կառավարիչն է «Հայաստանի Զարգացման և Ներդրումների Կորպորացիա» ունիվերսալ վարկային կազմակերպություն ՓԲԸ-ն, տրամադրվել է  3.5 մլրդ դրամ բյուջետային վարկ՝ տարեկան 8%-ով, 4 տարի` սկսած 3-րդ տարվանից մարման ժամկետով։ 
 Ելնելով վերոգրյալից, առաջարկում ենք 14-րդ կետը խմբագրել և Նախագծով առաջարկվող աջակցության ծրագրից օգտվելու սահմանափակում կիրառել այն տնտեսվարողների նկատմամբ, որոնք նախկինում հանդիսացել են պետական աջակցության նպատակային ծրագրերի շահառու: 
	Չի ընդունվել։
Սույն ծրագիրը միտված է ոլորտային կարգավորմանը, հետևաբար ծրագրից առանձին տնտեսվարողների բացառումը կհանգեցնի ծրագրով նախատեսված նպատակի ոչ լիարժեք  իրականացմանը, քանի որ նշված տնտեսվարողները հանդիսանում են արտադրական շղթայի առանձին օղակներ, և օգնում են մյուս տնտեսվարողներին ապառելու իրենց արտադրանքը։ Ուստի նշված շղթայի առանձին օղակների միջև կապի խաթարումը չի հանգեցնի ոլորտի կայունացմանը և հետագա զարգացմանը։


	6. Նախագիծ 1-ով հաստատվող կարգի 16-րդ կետով սահմանվում է. «Մոնիթորինգի շրջանակներում ֆինանսական կազմակերպությունների կողմից Հայաստանի Հանրապետության էկոնոմիկայի նախարարությանը ներկայացված փաստաթղթերը տարեկան հաշվեքննության շրջանակներում տնտեսավարողի համաձայնությամբ կարող են տրամադրվել Հաշվեքննիչ պալատին։»: Այս մասում, առաջարկում ենք «կարող են տրամադրվել» բառերը փոխարինել «տրամադրվելու են» բառերով:
	Ընդունվել է։
 

	3.ՀՀ պետական եկամուտների կոմիտե
	20.01.2025 թ.

	
	N 01/3-4/84060-2024

	1. «Հայաստանի Հանրապետության կառավարության 2020 թվականի մարտի 26-ի N355-Լ որոշման մեջ փոփոխություն և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ չկան։
	Ընդունվել է։

	4.ՀՀ կենտրոնական բանկ
	23.01.2025 թ.

	
	N 15.4-07/50-25

	1. «Հայաստանի Հանրապետության կառավարության 2020 թվականի մարտի 26-ի N 355-Լ որոշման մեջ փոփոխություն և լրացումներ կատարելու մասին» նախագծի (այսուհետ՝ Նախագիծ) N 3 հավելվածի 3-րդ կետով սահմանվում է, որ վարկերի վերադարձի ռիսկն ամբողջությամբ կրում է ֆինանսական կազմակերպությունը, բացառությամբ Հայաստանի Հանրապետության կառավարության 2017 թվականի հունիսի 8-ի N 619-Ն որոշմամբ հաստատված Միջազգային զարգացման կազմակերպությունների հետ գործող ծրագրերի շրջանակներում տրամադրվող վարկերի, որի դեպքում վարկերի վերադարձի ռիսկը կրում են ֆինանսական կազմակերպությունը կամ միջազգային զարգացման կազմակերպությունը կամ երկուսը միասին:
Հաշվի առնելով այն հանգամանքը, որ, և՛ ֆինանսական կազմակերպությունը, և՛ Միջազգային զարգացման կազմակերպությունները ցանկացած պարագայում իրենց գործունեությունը իրականացնում են սեփական ռիսկով, հետևաբար՝ կրելով նաև վարկերի վերադարձի ռիսկը, առաջարկում ենք ձևակերպումից հանել վերոնշյալ նախադասությունը, քանի որ այն որևէ հավելյալ արժեք չի ստեղծում: 
	Չի ընդունվել։
Սույն ծրագիրը նախատեսում է փոփոխություն և լրացումներ կատարել ՀՀ կառավարության 2020 թվականի մարտի 26-ի N 355-Լ որոշման մեջ, և սույն դրույթի առկայությունը պայմանավորված է արդեն իսկ գործող որոշման Հավելված N 1-ում նշված դրույթին համահունչ լինելն ապահովելով։

	2. Նախագծի N 3 հավելվածի 6-րդ կետի 4-րդ ենթակետով սահմանվում է, որ վարկի առարկայի արժեքը ներառում է ապրանքի ձեռքբերման գինը կամ սեփական պահեստում ապրանքի պահպանության հետևանքով արտադրողի կրած տնտեսական վնասի չափը: Անհասկանալի է՝ որն է վարկի առարկայի արժեքը, ուստի տարընկալումներից խուսափելու և տերմինների միատեսակ կիրառություն ապահովելու նպատակով՝ առաջարկում ենք ձևակերպման մեջ կիրառել «վարկի գումար» բառակապակցությունը:
Միևնույն ժամանակ Ձեր ուշադրությունն ենք հրավիրում այն հանգամանքի վրա, որ  առաջարկվող կարգավորման բովանդակությունից ենթադրվում է, որ վարկի գումարը  կարող է ավելին լինել, քան ապրանքի ձեռքբերման գինը կամ սեփական պահեստում ապրանքի պահպանության հետևանքով արտադրողի կրած տնտեսական վնասի չափը:
	Ընդունվել է։

	3. Նախագծի N 3 հավելվածի 6-րդ կետի 3-րդ ենթակետով սահմանվում է վարկային միջոցների օգտագործման կարգը՝ միայն անկանխիկ և բանկային փոխանցումներով: 
«Անկանխիկ գործառնությունների մասին» օրենքի 4-րդ հոդվածի 5-րդ մասի համաձայն՝ Հայաստանի Հանրապետության տարածքում անհատ ձեռնարկատերերի, նոտարների, փաստաբանների և կազմակերպությունների միջև իրականացվող ցանկացած գործարքի դիմաց վճարումը և վճարի ստացումն իրականացվում են անկանխիկ ձևով` անկախ վճարման կարգից: Հետևաբար՝ Նախագծով նմանատիպ դրույթի ամրագրման անհրաժեշտությունը բացակայում է: 
Բացի այդ՝ բանկային փոխանցումները ևս իրենց բնույթով անկանխիկ են:
	Չի ընդունվել։
«Անկանխիկ գործառնությունների մասին» օրենքի 4-րդ հոդվածի 5-րդ մասով չեն կարգավորվում ֆիզիկական անձանցից կատարվող ձեռքբերումները, մինչդեռ նախագծով չեն սահմանափակվում ֆիզիկական անձանցից կատարվող ձեռքբերումները։ Ուստի դրույթն անհրաժեշտ է ծրագիրը վերահսկելի է դարձնելու տեսանկյունից։

	4. Նախագծի N 3 հավելվածի 10-րդ կետով  սահմանվող ձևակերպման մեջ  օգտագործվում է «նպատակային ծրագրով սահմանված կանոնների համաձայն..» բառակապակցությունը: Քանի որ Նախագծի շրջանակներում կիրառվում է «նպատակային ծրագրի պայմաններ» բառակապակցությունը, առաջարկում ենք խմբագրել վերոնշյալ կարգավորումը՝ ապահովելով տերմինների միատեսակ կիրառություն: 
	Ընդունվել է։

	5. Նախագծի N 3 հավելվածի 15-րդ կետով սահմանվում է, որ նպատակային ծրագրի շրջանակներում ֆինանսական կազմակերպությունները մոնիթորինգային հաշվետվություն են ներկայացնում Էկոնոմիկայի նախարարությանը:
Կենտրոնական բանկի կողմից բազմիցս նշվել է, որ ֆինանսական կազմակերպությունները չունեն անհրաժեշտ ռեսուրսներ նմանատիպ ծրագրերի շրջանակներում մոնիթորինգ իրականացնելու համար, միաժամանակ անդրադարձ է կատարվել նաև ֆինանսական կազմակերպության կողմից մոնիթորինգի իրականացման պարագայում շահերի բախման ռիսկին  և առաջարկ է ներկայացվել մոնիթիորինգի իրականացման գործընթացը կազմակերպել  մասնավոր ընկերությունների հետ համագործակցելու  միջոցով:
Միևնույն ժամանակ քանի որ էկոնոմիկայի նախարարության և ֆինանսական կազմակերպության միջև ծրագրի շրջանակներում կնքվում է պայմանագիր, կարծում ենք, որ վերոնշյալ դրույթի վերաբերյալ համաձայնության ձեռքբերումը կարող է դառնալ կողմերի միջև կնքվող պայմանագրի կարգավորման առարկա: Ուստի Նախագծով նման դրույթի ամրագրման անհրաժեշտությունը բացակայում է:
	Ընդունվել է գիտություն։
Սույն ծրագիրը նախատեսում է փոփոխություն և լրացումներ կատարել ՀՀ կառավարության 2020 թվականի մարտի 26-ի N 355-Լ որոշման մեջ, և սույն դրույթի առկայությունը պայմանավորված է արդեն իսկ գործող որոշման Հավելված N 1-ում նշված դրույթին համահունչ լինելով։

	6. Նախագծի N 3 հավելվածի 16-րդ կետով սահմանվող կարգավորման համատեքստում Ձեր ուշադրությունն ենք հրավիրում այն հանգամանքի վրա, որ «Հաշվեքննիչ պալատի մասին» օրենքի 8-րդ  հոդվածի 2-րդ մասի 6-րդ կետի համաձայն,  հաշվեքննիչ պալատը ստուգում է իրականացնում իրավաբանական անձի մոտ, եթե՝ իրավաբանական անձն իրավական ակտով կամ պայմանագրով պետական կամ համայնքային աջակցության որևէ եղանակով (ներառյալ բյուջետային վարկերը, փոխառությունները, երաշխիքները, հարկային արտոնությունները (բացառությամբ Հայաստանի Հանրապետության օրենքներով անորոշ թվով հասցեատերերի համար սահմանված հարկային արտոնությունների) ու այլ ֆինանսական և ոչ ֆինանսական գործիքները) ստացել է միջոցներ՝ միայն այդ իրավական ակտի կամ պայմանագրի պահանջների կատարումն ստուգելու համար: Հետևաբար՝ Նախագծով նմանատիպ դրույթի ամրագրման անհրաժեշտությունը բացակայում է: 
	Չի ընդունվել։
Սույն դրույթը տեղեկատվական բնույթ է կրում, և քանի որ ծրագրով նախատեսվում է փոփոխություն և լրացումներ կատարել ՀՀ կառավարության 2020 թվականի մարտի 26-ի N 355-Լ որոշման մեջ, և սույն դրույթի առկայությունը պայմանավորված է արդեն իսկ գործող որոշման Հավելված N 1-ում նշված դրույթին համահունչ լինելով։

	7. Կենտրոնական բանկի կողմից Նախագիծը ներկայացվել է Հայաստանի բանկերի միությանը և առդիր ներկայացնում ենք նաև Հայաստանի բանկերի միության և Հայաստանի Հանրապետության տարածքում գործող բանկերի դիտարկումները:
	

	Արարատբանկ ԲԲԸ	
Պարզաբանման անհրաժեշտություն ունի «Տնտեսության արդիականացման ծրագրում» փոփոխությունների նախագծի Հավելված N 3-ի 5-րդ գլխի 6-րդ կետի 4-րդ ենթակետի հետ կապված «սեփական պահեստում ապրանքի պահպանության հետևանքով արտադրողի կրած տնտեսական վնասի չափը» ձևակերպումը՝ նկարագրելով այդ վնասի չափը հաշվարկելու մեթոդաբանությունը։
	Ընդունվել է։
Նախագիծը լրամշակվել է։

	Արմսվիսբանկ ՓԲԸ
	Անհրաժեշտ է պարզաբանել՝
1)	Կետ 6.4` վարկի առարկայի արժեքը ներառում է ապրանքի ձեռքբերման գինը կամ սեփական պահեստում ապրանքի պահպանության հետևանքով արտադրողի կրած տնտեսական վնասի չափը պարզ չէ թե ինչպես և ինչ հիմքով կարող ենք ճշգրիտ իրականացնել հաճախորդի պահեստում ապրանքի պահպանության հետևանքով արտադրողի կրած տնտեսական վնասի չափը:
2)	Կետ 7` նպատակային ծրագրով վարկի տոկոսադրույքի սուբսիդավորումը դադարում է ձեռքբերված հումքի օտարման կամ պահեստավորված ապրանքի օտարման, օգտագործման կամ որևէ այլ հիմքով պահեստավորված չհամարվելու դեպքում պահեստավորված լինելու հանգամանքը ի՞նչ հիմքով և ինչպես է հիմնավորվելու: Քանի որ պահեստավորված ապրանքի օտարումը հիմք է հանդիսանում սուբսիդավորման վաղաժամ դադարեցման համար, ապա դրա հետ կապված ստուգումը, ընթացիկ մոնիթորինգի իրականացումը  ում պարտավորությունն է և ինչ ձևերով են իրականացվելու:
3)	Արդյոք սահմանված կոդերով ապրանքների ձեռքբերումը կարող է իրականացվել նաև ֆիզիկական անձանցից թե ոչ, եթե այո ապա ինչ հիմքերով ենք իսկությունը ստուգելու, օր. Գյուղմթերքի մթերման ծրագրի դեպքում Բանկերին են ներկայացվում տեղեկանքներ համայնքապետարաններից, գնման ակտեր, առկա են նաև գյուղացիների հետ կնքվող պայմանագրերի հստակ պարամետրեր և ձևեր: Առկա են արդյոք կողմնորոշիչ գներ ձեռքբերման արժեքի ստուգման համար, թե ոչ:
4)	Ծրագրից ենթադրվում է, որ նշված կոդերով ապրանքների ներմուծումը ՀՀ չի ներառվում տվյալ ծրագրի մեջ: Արդյոք այդպես է, թե ոչ:
5)	Նպատակահարմար չէ արդյոք վերոնշյալ առաջին երեք հարցերը լուծել   ապրանքների վերամշակման նպատակով ձեռքբերման և սեփական պահեստում ժամանակավոր պահպանության դեպքերը միավորելով մեկ նպատակի ներքո` սահմանելով համապատասխան սուբսիդավորման չափ:
	




1) Նախագիծը լրամշակվել է։
2) Նախագիծը լրամշակվել է։
Միաժամանակ հարկ է նշել, որ ստուգումն իրականացվելու է տվյալ ֆինանսական կազմակերպության կողմից տվյալ կազմակերպության և վարկառուի միջև կնքված պայմանագրի դրույթներին  համապատասխան։
3) Ոչ։ Որպես կողմնորոշիչ գին կարող է հանդիսանալ տվյալ ապրանքի համար շուկայում ձևավորված միջին գինը։
4)Այո, քանի որ նախագծով նշում է, որ ծրագիրը վերաբերում է հայկական ծագման ապրանքներին։
5) Նախագիծը լրամշակվել է։

	Կոնվերսբանկ ՓԲԸ
Անհրաժեշտ է պարզաբանել՝
1) Նախագծի 1-ին կետով ավելացվող 3.1 կետում առկա են «սեփական պահեստում ժամանակավոր պահպանության նպատակով ներգրավվող վարկեր» ձևակերպումները: Նախագծում որևէ կերպ չի մեկնաբանվում, թե ինչպես է հաշվարկվում ապրանքաքանակը, որ ծախսերն են դիտարկվում որպես պահպանության ծախսեր, օրինակ՝ ընթացիկ սպասարկման ծախսերը ներառվում են արդյոք պահպանության ծախսեր հասկացությունում, թե ոչ:
2) Նախագծի հավելվածի 6-րդ կետի 4-րդ ենթակետով սահմանվող «արտադրողի կրած տնտեսական վնասի չափը» արտահայտությունն անորոշ է, թե ինչպես է հաշվարկվելու։
3) Նախագծի հավելվածի 6-րդ կետի 7-րդ ենթակետում առկա է «պահեստում ապրանքի պահպանությունը չիրականացվելու հանգամանքը» ձևակերպումը։ Այս դեպքում պահպանության չիրականացումը ինչպես և ինչ հաճախականությամբ է ստուգվելու:
4) Նախագծի հավելվածի 7-րդ կետում առկա է «հումքի օտարման կամ պահեստավորված ապրանքի օտարման, օգտագործման կամ որևէ այլ հիմքով պահեստավորված չհամարվելու դեպքը»։ Այս մասով ինչպես և ինչ հաճախականությամբ է իրականացվելու ստուգումը։
	1) Նախագիծը լրամշակվել է։
2) Նախագիծը լրամշակվել է։
3) Նախագիծը լրամշակվել է։
4) Ստուգումը նախատեսվում է իրականացնել ֆինանսական կազմակերպության կողմից, վերջինիս և տվյալ վարկառուի միջև կնքված պայմանագրի դրույթներին համապատասխան։

	Յունիբանկ ԲԲԸ
1) Նախագծի 6-րդ կետի 4-րդ ենթակետում չի հստակեցվում, թե ինչպես է հաշվարկվում պահպանության հետևանքով արտադրողի կրած տնտեսական վնասի չափը։
2) Նախագծի 15-րդ կետում չի հստակեցվում ինչ մնացորդներով վարկերի պարագայում է պարտադիր Հաշվապահների միջազգային ֆեդերացիայի կողմից թողարկված հավաստիացման միջազգային 3000 ստանդարտի համաձայն եզրակացություն։
	1) Նախագիծը լրամշակվել է։
2) Ծրագրի սույն դրույթը վարկի գումարի մեծությունից կախված առանձնահատկություններ չի նախատեսում։

	5.ՀՀ արդարադատության նախարարություն
	29.01.2025 թ.

	
	N /27.1/2753-2025

	1. «Հայաստանի Հանրապետության կառավարության 2020 թվականի մարտի 26-ի N 355-Լ որոշման մեջ փոփոխություն և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 3-րդ ենթակետով լրացվող հավելվածի (այսուհետ՝ Հավելված) 7-րդ կետի համաձայն՝ Նպատակային ծրագրով վարկի տոկոսադրույքի սուբսիդավորումը դադարում է ձեռքբերված հումքի օտարման կամ պահեստավորված ապրանքի օտարման, օգտագործման կամ որևէ այլ հիմքով պահեստավորված չհամարվելու դեպքում: Նկատի ունենալով, որ պահեստավորված չհամարվելը հիմք է հանդիսանալու տոկոսադրույքի սուբսիդավորման դադարման և հաշվի առնելով իրավական որոշակիության սկզբունքը, անհրաժեշտ է սպառիչ թվարկել բոլոր հիմքերը, որոնց պարագայում ապրանքը չի համարվելու պահեստավորված:
	Ընդունվել է։

	2. Հավելվածի 15-րդ կետում անհրաժեշտ է հստակեցնել, թե հաշվետու տարվա ավարտից հետո ինչ ժամկետում են ֆինանսական կազմակերպությունները ներկայացնելու մոնիթորինգային հաշվետվություն:
	Ընդունվել է։

	3.Հավելվածի 1-ին կետի 1-ին և 3-րդ ենթակետերի «Ավելացնել» բառերն անհրաժեշտ է փոխարինել «Լրացնել» բառերով՝ նկատի ունենալով «Նորմատիվ իրավական ակտերի մասին» օրենքի 33-րդ հոդվածի 3-րդ մասի կարգավորումները:
	Ընդունվել է։

	4. Հավելվածի 4-րդ և 11-րդ կետերի ենթակետերի և 6-րդ կետի 5-րդ ենթակետի պարբերությունների համարակալումներն անհրաժեշտ է համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջներին:
	Ընդունվել է։

	6. ՀՀ արդարադատության նախարարություն
	13.03.2025 թ.

	
	N /27.1/10998-2025

		1. «Հայաստանի Հանրապետության կառավարության 2020 թվականի մարտի 26-ի N 355-Լ որոշման մեջ փոփոխություն և լրացումներ կատարելու մասին» Հայաստանի Հանրապետության կառավարության որոշման նախագծի 2-րդ կետում «Հայաստանի Հանրապետության էկոնոմիկայի նախարարին՝ սույն որոշման N 3 հավելվածն ուժի մեջ մտնելու օրվանից մեկամսյա ժամկետում» բառերն անհրաժեշտ է փորարինել «Հայաստանի Հանրապետության էկոնոմիկայի նախարարին՝ սույն որոշման ուժի մեջ մտնելու օրվանից մեկամսյա ժամկետում» բառերով, իսկ նույն կետի 1-ին ենթակետում «Հայաստանի Հանրապետությունում գործող և լիցենզավորված բանկերի և վարկային կազմակերպությունների հետ կնքել սույն որոշման N 3 հավելվածի իրականացումն ապահովող պայմանագրեր» բառերն անհրաժեշտ է փոխարինել «Հայաստանի Հանրապետությունում գործող և լիցենզավորված բանկերի և վարկային կազմակերպությունների հետ կնքել սույն որոշմամբ լրացվող N 3 հավելվածի իրականացումն ապահովող պայմանագրեր՝ նկատի ունենալով, որ սույն որոշումն ունի մեկ հավելված:
	Ընդունվել է։

	7. ՀՀ ֆինանսների նախարարություն
	13.03.2025 թ.

	
	N 01/9/5621-2025

	Ձեր 10.03.2025թ. N 01/5112-2025 գրությամբ ներկայացված «Հայաստանի Հանրապետության կառավարության 2020 թվականի մարտի 26-ի N 355-Լ որոշման մեջ փոփոխություն և լրացումներ կատարելու մասին» (Նախագիծ 1) և «Հայաստանի Հանրապետությունից արտահանման սահմանափակման ներքո գտնվող Հայաստանի Հանրապետության ծագման որոշ ապրանքների` Հայաստանի Հանրապետությունում իրացման աջակցության ծրագիրը հաստատելու մասին» (Նախագիծ 2) ՀՀ կառավարության որոշման նախագծերի լրամշակված տարբերակների վերաբերյալ հայտնում ենք հետևյալը.
Նախագիծ 1-ով առաջարկվում է ՀՀ կառավարության 26.03.2020թ. N 355-Լ որոշման մեջ ավելացնել աջակցության նոր ուղղություն, որով նախատեսվում է սուբսիդավորել ՀՀ ծագման երկաթ և չլեգիրված պողպատ՝ ձուլակտորներով կամ այլ սկզբնական ձևերով (ԱՏԳ ԱԱ 7206), երկաթից կամ չլեգիրված պողպատից կիսապատրաստուկներ (ԱՏԳ ԱԱ 7207), այլ պողպատ՝ լեգիրված ձուլակտորներով կամ այլ սկզբնական ձևերով, կիսապատրաստուկներ այլ լեգիրված պողպատից (ԱՏԳ ԱԱ 7224), զտված պղինձ և չմշակված պղնձային համաձուլվածքներ (ԱՏԳ ԱԱ 7403), չմշակված ալյումին (ԱՏԳ ԱԱ 7601), ալյումինի փոշիներ և թեփուկներ (ԱՏԳ ԱԱ 7603) (այսուհետև ՀՀ ծագման ապրանք) վերամշակման համար ձեռքբերման նպատակով ներգրավվող վարկերի տոկոսադրույքը, մասնավորապես՝
Մեկ տնտեսավարողին նպատակային ծրագրի շրջանակներում տրամադրվելիք վարկի պայմաններն են՝
ա/ ՀՀ ծագման ապրանքների վերամշակման նպատակով ձեռքբերման դեպքում՝ վարկի տոկոսադրույքի 10% սուբսիդավորում, վարկի առավելագույն չափը 2.0 մլրդ դրամ, 
բ/ վարկի մարման ժամկետը 1 տարի (վարկի տրամադրման օրվանից մինչև 2025 թվականի դեկտեմբերի 31-ը):
Նախագիծ 1.
ա/ Հիմնավորման մեջ նշվում է, որ տուրքի սահմանման արդյունքում ոլորտի ընկերությունները կրելու են վնասներ իրենց պարզ արտադրանքի արտահանումից, քանի որ դեռևս պատրաստ չեն արտահանելու առավել բարդ ապրանքներ:
Հետևաբար եթե ընկերությունների կողմից վարկերի ներգրավման նպատակը պարզ արտադրանքի արտահանման համար տուրքի սահմանման արդյունքում կրած վնասների մասնակի փոխհատուցումն է, ապա բացահայտման կարիք ունի, թե այդ ընկերությունները ինչ միջոցների հաշվին են իրականացնելու ապրանքների ձեռքբերման համար ներգրավված վարկերի սպասարկումը, որոնց տոկոսները նախատեսվում է սուբսիդավորել։
Նկատի ունենալով, որ ընկերությունները այնուամենայնիվ շարունակելու են արտահանել պարզ ապրանքներ և զուգահեռաբար աշխատանքներ տանել պարզ ձուլակտորներից անցնելու դեպի առավել բարձր ավելացված արժեք ունեցող արտադրատեսակների արտադրությանը, ապա գնահատված չէ այդ գործընթացը 1 տարվա ընթացքում ավարտելու հանգամանքը (նախագծով սուբսիդավորումն իրականացվում է մինչև 2025թ. ավարտը)։ 
բ/ Նախագծի ամփոփաթերթում գրված է, որ ծրագրի ֆինանսավորումը կիրականացվի ՀՀ կառավարության 26.03.2020թ. N 355-Լ որոշման (այսուհետ՝ Որոշում) շրջանակներում հատկացված միջոցների հաշվին, իսկ հիմնավորման մեջ նշված է, որ ծրագրի իրականացման համար կպահանջվի 778.0 մլն դրամ:
ՀՀ 2025թ. պետական բյուջեով վերոգրյալ Որոշման շրջանակներում նախատեսված է 19,359.7 մլն դրամ, որը նախատեսվել է հստակ, չափելի արդյունքային ցուցանիշների հիման վրա։ Մինչդեռ պարզաբանված չէ միջոցառման ֆինանսական միջոցների նվազեցումն արդյոք հանգեցնելու է արդյունքային ցուցանիշների չապահովման, թե միջոցառման մասով հնարավոր են տնտեսումներ: 
գ/ Նախագծով հաստատվող կարգի 13-րդ կետում նշված է, որ Նպատակային ծրագրին կարող են մասնակցել նպատակային ծրագրի պայմանները բավարարող բոլոր տնտեսավարողները՝ անկախ նախկինում պետական աջակցության նպատակային ծրագրերին մասնակցած լինելու փաստից։ 
Այս կապակցությամբ առաջարկում ենք 13-րդ կետը խմբագրել և Նախագծով առաջարկվող աջակցության ծրագրից օգտվելու սահմանափակում կիրառել այն տնտեսվարողների նկատմամբ, որոնք հանդիսանում/հանդիսանալու են պետական աջակցության նպատակային ծրագրերի շահառու (բարդ ապրանքների աջակցություն, ենթակառուցվածքների համար աջակցություն և այլն):
	
















ա/ Ընդունվել է։
Հիմնավորումը լրամշակվել է։




















բ/ Ընդունվել է։
Հիմանվորումը լրամշակվել է նաև անհրաժեշտ գումարների մասով, ինչ վերաբերվում է 355-Լ որոշման համար հատկացված միջոցների շրջանակում իրականացնելուն, այդ մասով բյուջեի փոփոխությաննախագծի ժամանակ կներկայացվեն բոլոր մոտեցումները, այդ թվում հաշվի առնելով նաև տնտեսման հնարավորությւոնը։
գ/ Չի ընդունվել։
Սույն ծրագիրը միտված է ոլորտային կարգավորմանը, հետևաբար ծրագրից առանձին տնտեսվարողների բացառումը կհանգեցնի ծրագրով նախատեսված նպատակի ոչ լիարժեք  իրականացմանը, քանի որ նշված տնտեսվարողները հանդիսանում են արտադրական շղթայի առանձին օղակներ, և օգնում են մյուս տնտեսվարողներին ապառելու իրենց արտադրանքը։ Ուստի նշված շղթայի առանձին օղակների միջև կապի խաթարումը չի հանգեցնի ոլորտի կայունացմանը և հետագա զարգացմանը։





